
დანართი №2 

პროფესიული საგანმანათლებლო პროგრამის „კულინარიის ხელოვნება“ დამატების შესახებ 

ავტორიზაციის ექსპერტთა ჯგუფის დასკვნა 

 

 

 

 

 

 

 

 

 

(ქალაქი, წელი) 

ექსპერტთა ჯგუფის წევრები 

თავმჯდომარე: 

 ნანა შარაბიძე  

წევრი:  

ზაირა ბერიძე 

I. ინფორმაცია დაწესებულების შესახებ 

დაწესებულების  სახელწოდება: სსიპ-კოლეჯი ლაკადა 

ორგანიზაციულ სამართლებრივი ფორმა: საჯარო სამართლის იურიდიული პირი 

საიდენტიფიკაციო კოდი: 242728679 

სახე:   

 

 უმაღლესი საგანმანათლებლო დაწესებულება  

 

 ზოგადსაგანმანათლებლო დაწესებულება  

 

 პროფესიული საგანმანათლებლო დაწესებულება / კოლეჯი  

II. ვიზიტის საერთო მიმოხილვა 

სსიპ - განათლების ხარისხის განვითარების ეროვნული ცენტრის დირექტორის №547095 ბრძანების (01.07.2020) საფუძველზე 

შეიქმნა პროფესიული საგანმანათლებლო დაწესებულებების ავტორიზაციის ექსპერტთა ჯგუფი შემდეგი შემადგენლობით: 

1. ნანა შარაბიძე - თავმჯდომარე; 

2. ზაირა ბერიძე - წევრი 

ჯგუფს დაევალა სსიპ კოლეჯის „ლაკადა“ პროფესიული საგანმანათლებლო პროგრამის  „კულინარიის ხელოვნება“ 

პროფესიული საგანმანათლებლო პროგრამის საქართველოს განათლებისა და მეცნიერების მინისტრის 2010 წლის 1 ოქტომბრის 

№99/ნ ბრძანებით დამტკიცებული „საგანმანათლებლო დაწესებულების ავტორიზაციის დებულების“ 31-ე მუხლის მე-2 

პუნქტის ბ) ქვეპუნქტით განსაზღვრულ სტანდარტთან შესაბამისობის შეფასების  დისტანციურად განხორციელება, 

კომუნიკაციის თანამედროვე ელექტრონული საშუალებების გამოყენებით.  

ჯგუფმა შეისწავლა სსიპ კოლეჯის „ჰორიზონტი“ მიერ 2020 წლის 15 ივნისს წარმოდგენილი განაცხადი, თანდართული 

დოკუმენტებით,  პროფესიული საგანმანათლებლო პროგრამის პროგრამის  „კომპიუტერული ქსელი და სისტემები“ დამატების 

შესახებ. ექსპერტთა ჯგუფმა დოკუმენტაციის წინასწარი შესწავლის შემდგომ მოითხოვა გარკვეული დოკუმენტების  

(განმახორციელებელი პერსონალის პირადი საქმეები და მათთან გაფორმებული წინასწარი ხელშეკრულებები, მატერიალური 

რესურსების ფლობის დამადასტურებელი დოკუმენტები, გაუმჯობესების გეგმის შემუშავების შემდგომ განხორციელებული 

აქტივობების დამადასტურებელი მასალები) დამატებით გადმოგზავნა, რაც განხორციელდა განათლების ხარისხის 

განვითარების ეროვნული ცენტრის ჩართულობით და ასევე ცენტრის ჩართულობით დაიგეგმა და განხორციელდა 

დისტანციური გასაუბრება კოლეჯის ადმინისტრაციასთან, ხარისხის მენეჯერთან, საგანმანათლებლო პროგრამის 

ხელმძღვანელთან და მოდულების განმახორციელებელ პირებთან. ასევე, დისტანციურად განხორციელდა დაწესებულების 

სასწავლო სივრცის გადამოწმება და მასში განთავსებული მატერიალური რესურსების, ასევე საბიბლიოთეკო სივრცის და 

საგანმანათლებლო რესურსების დათვალიერება (გასაუბრების განრიგი დასკვნას თან ერთვის). 

IV. საუკეთესო გამოცდილების საერთო მიმოხილვა:   

- 

V. წინავიზიტის ფარგლებში გაცემული რეკომენდაციების შესრულების შეფასება და აღწერა (ასეთის არსებობის შემთხვევაში) 

14.08.2019 წ    ავტორიზაციის დასკვნაში ასახული  რეკომენდაციები: 

➢ საჭიროა დაწესებულებამ გონივრულ ვადაში, სახელწოდების ცვლილებასთან დაკავშირებით, რეგულაციები 

მოიყვანოს შესაბამისობაში საქართველოს განათლების, მეცნიერების, კულტურისა და სპორტის მინისტრის 2019 

წლის 19 ივნისის N125/ნ ბრძანებით დამტკიცებულ საჯარო სამართლის იურიდიული პირის - კოლეჯ „ლაკადას“ 

წესდებასთან. -  რეკომენდაცია გათვალისწინებულია 

ქვესტანდარტი 1.1. 

➢ სასურველია გადაიხედოს რეგულაციები და წარმოებული დოკუმენტები ტექნიკური უზუსტობების 

გამორიცხვის მიზნით (ერთ საგანთან/პირთან/პროცესთან მიმართებაში გამოყენებული ტერმინების, 

დასახელებების, პოზიციების დაზუსტება/ერთგვაროვნად მოხსენება; თავების/მუხლების/პუნქტების ნუმერაცია 

და მათი რეფერენსირების დროს გამოყენება) - რეკომენდაცია გათვალისწინებულია 

➢ უმჯობესია გადაიხედოს რეგულაციები წესების დაზუსტების მიზნით(ჩანაწერი გახდეს მკაფიო თუ რამდენჯერ 

აქვს პროფესიულ სტუდენტს უფლება მოითხოვოს სწავლის შედეგების განმეორებითი შეფასება) - 

რეკომენდაცია გათვალისწინებულია 

➢ მიზანშეწონილია გადაიხედოს საწარმოებთან გაფორმებული დოკუმეტები, მემორანდუმისა და 

ხელშეკრულების შედგენის პრონციპების გათვალისიწინებით (მემორანდუმს მიეცეს მთავარ საკითხზე 

ურთიერთშეთანხმების გამოხატვის სახე, ხოლო კონკრეტული ვადები და პირობები დარეგულირდეს 

ხელშეკრულებით; შეთანხმების საგანში ფიგურირებდეს „გაცნობითი პრაქტიკის“ მოდულის დასახელება). -

რეკომენდაცია გათვალისწინებულია 

ქვესტანდარტი 1.6. 

➢ ექსპერტების აზრით, უმჯობესია კოლეჯს ხარისხის უზრუნველყოფის მიზნით დამტკიცებულ დოკუმეტებს 

მიეცეს კონსოლიდირებული სახე, რეგულაციებში გადაფარვის გამორიცხვისა და სისტემაში მოყვანის მიზნით.-

რეკომენდაცია გათვალისწინებულია 

 

VI. გამოვლენილი ხარვეზების შეჯამება 

 - 

 

VII. რეკომენდაციების შეჯამება 

შესაბამისობის რეკომენდაცია 

2.2.1.1 რეკომენდაცია მიეცეთ, გაუმჯობესების გეგმაში მითითებულ ვადებში (25 დეკემბერი 2020 წელი), უზრუნველყონ 

საგანმანათლებლო პროგრამის განსახორციელებლად საჭირო მატერიალური რესურსის დარჩენილი ნაწილის შესყიდვა, რათა 

საფრთხე არ შეექმნას პროგრამაზე სასწავლო პროცესის სასწავლო გეგმის მიხედვით წარმართვას. 

    VII. ინფორმაცია პსდ-ს პროფესიული საგანმანათლებლო პროგრამის შესახებ 

 

პროგრამის სახელწოდება კულინარიის ხელოვნება 

პროფესიული განათლების დონე მესამე დონე 

მისანიჭებელი კვალიფიკაცია 
საბაზო პროფესიული კვალიფიკაცია კულინარიის ხელოვნებაში / Basic 

Vocational Qualification in Cooking  

სპეციალიზაციის/სწავლის დეტალური სფეროს კოდი 1013 

პროგრამის დამტკიცების აქტის რეკვიზიტები სსიპ კოლეჯის ,,ლაკადა“  დირექტორის ბრძანება №04/35, 12.06.2020 

პროგრამის განხორციელების ენა ქართული 

პროგრამის განხორციელების ადგილი (ადგილები) ქ.ჯვარი, ყაზბეგის ქ.N2 

პროგრამის განხორციელების ფორმა (მოდულური / დუალური) მოდულური 

პროგრამაზე პროფესიულ სტუდენტთა ზღვრული რაოდენობა 

მისამართებისა და განხორციელების ფორმის მიხედვით 

30 პროფესიული სტუდენტი, ქ.ჯვარი, ყაზბეგის ქ.N2, მოდულური 

მიდგომით 

სტუდენტთა ზღვრული რაოდენობიდან, პროფესიული სტუდენტთა 

ზღვრული რაოდენობა იმ სასწავლო გეგმაზე, რომელიც მოიცავს 

ინტეგრირებულ ზოგად მოდულებს (არსებობის შემთხვევაში).   

- 

კრედიტების რაოდენობა ინტეგრირებული სასწავლო გეგმის შემთხვევაში 

ქართულენოვანი სტუდენტებისთვის 
- 

კრედიტების რაოდენობა არაინტეგრირებული სასწავლო გეგმის 

შემთხვევაში ქართულენოვანი სტუდენტებისთვის 
86 კრედიტი  

კრედიტების რაოდენობა ინტეგრირებული სასწავლო გეგმის შემთხვევაში 

არაქართულენოვანი სტუდენტებისთვის 
- 

კრედიტების რაოდენობა არაინტეგრირებული სასწავლო გეგმის 

შემთხვევაში არაქართულენოვანი სტუდენტებისთვის 
101 კრედიტი 

 

VIII. პროგრამის პროფესიული საგანმანათლებლო დაწესებულების ავტორიზაციის მე-2 სტანდარტთან შესაბამისობის 

ცხრილი 

სტანდარტი/კომპონენტი შეესაბამება 
მეტწილად 

შეესაბამება 

ნაწილობრივ 

შეესაბამება 
არ შეესაბამება 

2) საგანმანათლებლო პროგრამები ☐ ☒ ☐ ☐ 

2.1) საგანმანათლებლო პროგრამის დაგეგმვა და შემუშავება სრული 3 სრული 3 მეტწილი 2  

2.2) პროგრამის განხორციელების რესურსი სრული 3 მეტწილი 2 მეტწილი 2  

2.3) საგანმანათლებლო პროგრამების  შეფასება და განვითარება სრული 3 მეტწილი 2 ნაწილობრივი 1  

2.4) სასწავლო პროცესის ორგანიზება და პროფესიულ სტუდენტთა  

შეფასება 
მეტწილი 2 მეტწილი 2 ნაწილობრივი 1  

სტანდარტის შეფასება     

პროფესიული საგანმანთლებლო პროგრამის პროფესიული საგანმანათლებლო დაწესებულების ავტორიზაციის მე-2 

სტანდარტთან შესაბამისობის შეფასება 

      2. საგანმანათლებლო პროგრამები 

      2.1 საგანმანათლებლო პროგრამის დაგეგმვა და შემუშავება. 

      2.1.1 პროგრამა შემუშავებულია პსდ-ში დანერგილი  საგანმანათლებლო პროგრამების დაგეგმვის და შემუშავების მეთოდოლოგიის შესაბამისად. 

1. პსდ-ს გადაწყვეტილება საგანმანათლებლო პროგრამის განხორციელების შესახებ ეფუძნება შესაბამის დასაბუთებას და შეესაბამება პსდ-ს მისიას და 

სტრატეგიული განვითარების გეგმას; 

2. საგანმანათლებლო პროგრამაზე დაშვების წინაპირობები და პროცედურები უზრუნველყოფს პროგრამაზე ისეთ პირთა დაშვებას, რომელთა წინარე 

ცოდნა, უნარები ან/და გამოცდილება უზრუნველყოფს პროგრამის განხორციელების ვადაში პროგრამით განსაზღვრული სწავლის შედეგების 

მიღწევას; 

3. პსდ საგანმანათლებლო პროგრამისთვის პროფესიულ სტუდენტთა ზღვრულ ოდენობას განსაზღვრავს შესაბამისი მეთოდოლოგიის მიხედვით; 

4. საგანმანათლებლო პროგრამით გათვალისწინებული რესურსები, მათ შორის საგანმანათლებლო რესურსი, უზრუნველყოფს პროფესიული 

სტუდენტის მიერ პროგრამით გათვალისწინებული სწავლის შედეგების მიღწევას; 

5. საგანმანათლებლო პროგრამის არჩევითი მოდულები, მათი არსებობის შემთხვევაში, ლოგიკურ კავშირშია მისანიჭებელ კვალიფიკაციასთან ან/და 

პროფესიული სტუდენტის მომავალ საქმიანობასთან;  

6. საგანმანათლებლო პროგრამა დამტკიცებულია დაწესებულების უფლებამოსილი პირის/ორგანოს მიერ; 

7. პროგრამის სახელწოდება შეესაბამება პროგრამის შინაარსს/პროგრამით გათვალისწინებულ მისაღწევ სწავლის შედეგებს და არ არის შეცდომაში 

შემყვანი; 

8. პსდ-ს საგანმანათლებლო პროგრამა შეესაბამება საგანმანათლებლო პროგრამის შემუშავებასთან დაკავშირებულ, კანონმდებლობით დადგენილ 

მოთხოვნებს. 

კომპონენტის/კრიტერიუმის მოთხოვნებთან შესაბამისობის აღწერითი მიმოხილვა და ანალიზი:  

1. პსდ-ს გადაწყვეტილება საგანმანათლებლო პროგრამის განხორციელების შესახებ ეფუძნება შესაბამის დასაბუთებას და 

შეესაბამება პსდ-ს მისიას და სტრატეგიული განვითარების გეგმას.  

 სსიპ კოლეჯი „ლაკადა“ მდებარეობს სამეგრელო ზემო სვანეთის რეგიონში, რომელიც მდებარეობიდან გამომდინარე 

მიეკუთვნება ტურისტულ ზონას. თავის მხრივ ტურიზმს, ეკონომიკის განვითარების მნიშვნელოვანი პოტენციალი გააჩნია.   

არსებულმა გარემოებამ, განაპირობა სასურსათო ტექნოლოგიების მიმართულებით კვლევების ჩატარება დაწესებულების 

მხრიდან, მიღებული შედეგების გათალისწინებით კოლეჯმა მიიღო გადაწყვეტილება დაიმატოს საგანმანათლებლო პროგრამა 

„კულინარიის ხელოვნება“. გადაწყვეტილება ასევე შეესაბამება მისიას და სტრატეგიული განვითარების გეგმას.  

სსიპ კოლეჯი „ლაკადა“ მისიის, ხედვისა და სტრატეგიული დაგეგმარების საფუძველზე მზადაა კულინარიის  მიმართულებით 

მოამზადოს თანამედროვე საჭიროებებისა და უნარჩვევების მქონე პროფესიული კადრები.  

2. საგანმანათლებლო პროგრამაზე დაშვების წინაპირობაა - საბაზო განათლება.  

პროგრამაზე დაშვების წინაპირობები და პროცედურები სრულ შესაბამისობაშია საგანმანათლებლო სტანდარტთან . 

3. პროფესიული საგანმანათლებლო დაწესებულება საგანმანათლებლო პროგრამისთვის პროფესიულ სტუდენტთა ზღვრულ 

ოდენობას განსაზღვრავს შესაბამისი მეთოდოლოგიის მიხედვით. პროფესიული სტუდენტების ზღვრული რაოდენობას  

განსაზღვრისას ითვალისწინებს განსახორციელებელი პროფესიული საგანმანათლებლო პროგრამის სპეციფიკას, სათანადო 

ინვენტარით აღჭურვილი ფართის არსებობას, საგანმანათლებლო პროცესის წარმართვისთვის აუცილებელ გარემოს, 

ბიბლიოთეკის ფონდს, მატერიალურ რესურსებს.  

საგანმანათლებლო პროგრამაზე მოთხოვნილი პროფესიულ სტუდენტთა ზღვრული რაოდენობაა 30 პროფესიული 

სტუდენტი. 

4. საგანმანათლებლო პროგრამით გათვალისწინებული რესურსები, მათ შორის საგანმანათლებლო რესურსები, 

უზრუნველყოფს პროფესიული სტუდენტის მიერ პროგრამით გათვალისწინებული სწავლის შედეგების მიღწევას. 

დაწესებულების მიერ წარმოდგენილია პროფესიული საგანმანათლებლო პროგრამის მოდულები, სადაც მითითებულია 

პროგრამის განხორციელებისათვის საჭირო ყველა სავალდებულო ლიტერატურა რომელთა შინაარსი შესაბამისობაშია 

მოდულის სწავლის შედეგებთან.  



 

10 

                                           ავტორიზაციის ექსპერტთა ჯგუფის  თავმჯდომარის ხელმოწერა:                              -------------------------   

ავტორიზაციის ექსპერტთა ჯგუფის წევრების ხელმოწერები:                             ------------------------- 

                                                                                                                        ------------------------- 

               ------------------------- 

 

 

5. პროფესიული საგანმანათლებლო პროგრამა „კულინარიის ხელოვნება“ ითვალისწინებს არჩევით მოდულს „სწრაფი კვება“, 

რომლის სწავლის შედეგებიც ლოგიკურ კავშირშია მისანიჭებელ კვალიფიკაციასთან და პროფესიული სტუდენტის მომავალ 

საქმიანობასთან. არჩევითი მოდულის დამატების აუცილებლობის შესახებ ისაუბრეს პროგრამის ხელმძღვანელებმა და 

აღნიშნეს, რომ  დამსაქმებლები ითხოვდნენ სწრაფი კვების პროდუქტების მომზადებისათვის დამახასიათებელი უნარების 

მქონე კურსდამთავრებულებს.  

6. კოლეჯის სასწავლო პროცესის რეგულირების წესის თანახმად საგანმანათლებლო პროგრამის დამტკიცებაზე 

უფლებამოსილი პირის - სსიპ კოლეჯის ლაკადა დირექტორი მ/შ მიერ.  

7. საგანმანათლებლო პროგრამის სახელწოდებაა „კულინარიის ხელოვნება“, რომელიც ოპტიმიზირებული ჩარჩო დოკუმენტის 

„სასტუმრო,რესტორანი, კვება“ ერთ-ერთი კონცენტრაციის სახელია და ამიტომ  სრულად შეესაბამება პროგრამის შინაარსს და 

პროგრამით გათვალისწინებულ მისაღწევ სწავლის შედეგებს და არ არის შეცდომაში შემყვანი.  

8. საგანმანათლებლო პროგრამა შემუშავებულია განათლების ხარისხის განვითარების ეროვნული ცენტრის დირექტორის მიერ 

დამტკიცებულ საგანმანათლებლო პროგრამის ჩარჩო დოკუმენტის - „სასტუმრო, რესტორანი, კვება“(სარეგისტრაციო კოდი - 

10117პ), საფუძველზე. პროფესიული საგანმანათლებლო პროგრამით განსაზღვრული მისანიჭებელი კვლიფიკაცია, პროგრამის 

მიზნები, მოცულობა, მისაღწევი სწავლის შედეგები პროგრამაზე დაშვების წინაპირობები, სწავლის მეთოდები და შეფასების 

მიმართულებები და შესაბამისად საგანმანათლებლო პროგრამა შემუშავებულია საგანმანათლებლო პროგრამის 

შემუშავებასთან დაკავშირებული, კანონმდებლობით დადგენილი მოთხოვნების მიხედვით. 

დასტურდება (მტკიცებულება/ინდიკატორები): 

➢ სსიპ კოლეჯის „ლაკადა”: სტრატეგიული განვითარების გეგმა; 2019 წ. 30.12 N04/121;  

➢ დაწესებულების მისია განთავსებულია ვებ. გვერდზე (http://lakada.edu.ge/) 

➢ სსიპ კოლეჯის „ლაკადა“ დირექტორის მ/შ ბრძანება N04/32 11.06.2020 – „პროფესიული საგანმანათლებლო პროგრამის დამტკიცების, მასში 

ცვლილების შეტანის და გაუქმების წესი“; 

➢ სსიპ კოლეჯის „ლაკადა“ დირექტორის მ/შ ბრძანება N04/33 11.06.2020 “პროფესიული საგანმანათლებლო პროგრამის დაგეგმვის, 

განხორციელების და შეფასების მეთოდოლოგია;“ 

➢ „პროგრამის „კულინარიის ხელოვნება“ მიზანშეწონოლობის დასაბუთება“ -2020წ. 

➢ სსიპ კოლეჯის „ლაკადა“ დირექტორის ბრძანება პროფესიული საგანმანათლებლო პროგრამის „კულინარიის ხელოვნება“ დამტკიცების შესახებ, 

N04/35, 12.06.20 

➢ სსიპ კოლეჯის „ლაკადა“ დირექტორის მ.შ ბრძანება N04/158 2018 წლის 21 აგვისტო რაოდენობის განსაზღვრის მეთოდოლოგია“; 

➢ პროფესიული განათლების მასწავლებლების / განმახორციელებლების კვალიფიკაციის დამადასტურებელი დოკუმენტით და პირადი საქმეები;  

➢ დანართი N4 მატერიალური - ტექნიკური რესურსების შესახებ 

➢ სსიპ კოლეჯის დირექტორის მ/შ 2020 წ. 18 მაისის ბრძანება 04/21 კოლეჯის ბიბლიოთეკის დებულება და კოლეჯის ბიბლიოთეკის მართვა; 

➢ ინტერვიურებით. 

შეფასება: 

☒ შეესაბამება 

☐ მეტწილად შეესაბამება 

☐ ნაწილობრივ შეესაბამება 

☐ არ შეესაბამება 

 

 

      2.2 საგანმანათლებლო პროგრამის განხორციელების რესურსი. 

      2.2.1 პროგრამა უზრუნველყოფილია პროგრამის განსახორციელებლად საჭირო რესურსებით. 

1. პროგრამით გათვალისწინებული სწავლის შედეგების მიღწევა უზრუნველყოფილია დაწესებულების/სასწავლო საწარმოს/ პრაქტიკის ობიექტის 

მფლობელობაში არსებული მატერიალური რესურსით, პროფესიულ სტუდენტთა ზღვრული რაოდენობის გათვალისწინებით; 

2. პროგრამისთვის განსზღვრული პროფესიული განათლების მასწავლებელთა რაოდენობა და დატვირთვა უზრუნველყოფს საგანმანათლებლო 

პროგრამის განხორციელების მდგრადობას; 

3. პროგრამისთვის განსაზღვრულ პროფესიული განათლების მასწავლებელს აქვს პროფესიულ სტუდენტთათვის შესაბამისი სწავლის შედეგების 

გამომუშავების და შეფასების კომპეტენცია; 

4. საგანმანათლებლო პროგრამას ჰყავს პსდ-ს მიერ განსაზღვრული, შესაბამისი დარგობრივი კომპეტენციის მქონე ხელმძღვანელი; 

5. საგანმანათლებლო პროგრამაში მითითებული საგანმანათლებლო რესურსი ხელმისაწვდომია ელექტრონული სახით ან დაწესებულების 

ბიბლიოთეკაში მატერიალური სახით და გამოიყენება სასწავლო პროცესში;  

6. სსსმ პირებს წვდომა აქვთ პროგრამით გათვალისწინებულ ან ინდივიდუალური სასწავლო გეგმით გათვალისწინებულ სასწავლო რესურსებთან, 

რომლებიც ადაპტირებულია სსსმ პირების საჭიროებებისა და მოთხოვნილებების შესაბამისად;  

7. პსდ-ს ფინანსური რესურსით უზრუნველყოფილია საგანმანათლებლო პროგრამის განხორციელების მდგრადობა. 

 

კომპონენტის/კრიტერიუმის მოთხოვნებთან შესაბამისობის აღწერითი მიმოხილვა და ანალიზი:  

1. დაწესებულებაში დისტანციური წარმოების ფარგლებში ექსპერტების მიერ,  შემოწმებული იქნა შესაბამისი 

საგანმანათლებლო სივრცეები და ამ ეტაპზე არსებული მატერიალური რესურსი პროფესიულ სტუდენტთა ზღვრული 

რაოდენობის გათვალისწინებით.  

პროგრამისათვის „კულინარიის ხელოვნება“ გამოყოფილია სამი საგანმანათლებლო სივრცე - A, B და С გარემო.  

სსიპ კოლეჯს „ლაკადა“ საკუთრებაში აქვს კომპიუტერული ტექნიკა და „კულინარიის ხელოვნება“  პროგრამით გათვალისწინებული სწავლის 

შედეგების მიღწევისთვის საჭირო მატერიალური რესურსის უმეტესი ნაწილი, შესყიდვების დოკუმენტებით და დისტანციური წარმოების 

დროს დათვალიერებით. დაწესებულების განმარტებით, მატერიალური რესურსის სრულად შესყიდვა ვერ მოასწრეს ექსპერტთა 

ვიზიტისთვის, თუმცა წარმოადგინეს სსიპ „საგანმანათლებლო და სამეცნიერო ინფრასტრუქტურის განვითარების სააგენტოსთან“ 

გაფორმებული ხელშეკრულება, თანხის ჩარიცხვის დამადასტურებელი დოკუმენტი, შესასყიდი რესურსის ჩამონათვალი და შესყიდვასთან 

დაკავშირებული ინვოისები. დაწესებულებას ასევე წარმოდგენილი აქვს გაუმჯობესების გეგმა, რომელშიც აღნიშნული საკითხი შეფასებულია 

როგორც მეტწილი შესაბამისობა და აღჭურვილობების შესყიდვის დასრულებას გეგმავს 25 დეკემბრისათვის.  რადგან სასწავლო პროცესის 

დაწყების სავარაუდო დრო არის ოქტომბერი, დაწესებულება მოცემული პერიოდისათვის ვერ შეძლებს მითითებული აღჭურვილობების 

შესყიდვას და თუმცა ექსპერტთა ჯგუფის მიერ გადამოწმდა სწავლის შედეგების შესაბამისობა სასწავლო გეგმასთან და დასტურდება რომ 

სწავლის დაწყებიდან პირველი 16 კვირის განმავლობაში დაწესებულება გეგმავს განახორციელოს მოდულები რომელიც არ ითხოვს 

სამზარეულოს გამოყენებას, აქედან გამომდინარე გაუმჯობესების გეგმაში მითითებული თარიღი 25 დეკემბერი არის სრულად შესაბამისი.  

შესაბამისად ექსპერტები ეთანხმებიან დაწესებულების შეფასებას, რომ აღნიშნული ინდიკატორი მეტწილად შესაბამისია. 

დაწესებულების მიერ მოთხოვნილი ზღვრული რაოდენა არის 30 პროფესიული სტუდენტი. თუმცა, საშემოდგომო 

მიღებისათვის აპირებს ერთი ჯგუფის მიღებას რომელიც დაკომპლექტებული იქნება 15 პროფესიული სტუდენტით. 

დისტანციური წარმოების ფარგლებში გასაუბრების და დათვალიერებისას შემოწმდა სასწავლო აუდიტორიები. პსდ გეგმავს 

A/C გარემოს ერთ სივრცეში განთავსებას, რომელიც გათვლილია  15 პროფესიულ სტუდენტზე. 

აქვე, აღსანიშნავია ის ფაქტი რომ „სასტუმრო, რესტორანი, კვება“ - ჩარჩო დოკუმენტი ითვალისწინებს ჩარჩოს ქვეშ 

გაერთიანებული პროგრამებისათვის (სასტუმრო მომსახურება, სარესტორნო მომსახურება, კულინარიის ხელოვნება, 

კონდიტერია),  საერთო დარგობრივ მოდულებს, მათ შორის არის საერთო დარგობრივი მოდული - „სასტუმროსა და 

რესტორნის-სამზარეულოს დასუფთავების მომსახურების უზრუნველყოფა“. წარმოდგენილი მოდულის შედეგების მიღწევა 

ხდება  პარტნიორ ორგანიზაციასთან - სასტუმრო „ელ ბარკოს“-თან და შპს „გარდენ პალასთან“ ერთად, სადაც მოდულის 

პრაქტიკული შედეგები მიიღწევა პრაქტიკის ობიექტზე მოდულის განმახორციელებელ პერასონალთან ერთად. პროფესიული 

სტუდენტების, პრაქტიკის ობიექტზე, სასწავლო პროცესის წარმართვა მოხდება წინასწარი შეთანხმებით გაწერილი ცხრილის 

შესაბამისად.  

დაწესებულებას ასევე აქვს  გაფორმებული ხელშეკრულები კვების ბლოკებთან „მონოპოლი“ და  შპს „მენძელი“- ინფო 

ტურებისათვის მათ შორის   „გაცნობითი პრაქტიკა - სასტუმრო, რესტორანი, კვება“ მოდულის ფარგლებში. 

 ექსპერტები ეთანხმებიან დაწესებულების შეფასებას, რომ აღნიშნული ინდიკატორი მეტწილად შესაბამისია. 

რეკომენდაცია მიეცეთ, გაუმჯობესების გეგმაში მითითებულ ვადებში (25 დეკემბერი 2020 წელი), უზრუნველყონ 

საგანმანათლებლო პროგრამის განსახორციელებლად საჭირო მატერიალური რესურსის დარჩენილი ნაწილის შესყიდვა, რათა 

საფრთხე არ შეექმნას პროგრამაზე სასწავლო პროცესის სასწავლო გეგმის მიხედვით წარმართვას. 

2. პროგრამის განხორციელებაში ჩართულია 10 პროფესიული განათლების მასწავლებელი. სპეციალიზაციის მოდულების 

განსახორციელებლად, დარგის მასწავლებლად განსაზღვრულია 3 პროფესიული მასწავლებელი. პროგრამის 

განმახორციელებელ პირთა რაოდენობა, მათი შესაბამისობა პროფესიული სტუდენტების რაოდენობასთან და დატვირთვა 

უზრუნველყოფს საგანმანათლებლო პროგრამის განხორციელების და მათზე დაკისრებული ფუნქცია - მოვალეობების 

ჯეროვნად შესრულებას, რითაც დასტურდება საგანმანათლებლო პროგრამის მდგრადობა. მათი საკონტაქტო საათების 

დატვირთვა ერთი პროგრამის მიზნებისათვის სასწავლო გეგმის კვირაში არ აღემატება 40 საათს. 

3. გადამოწმდა პროგრამის განმახორციელებლების პირადი საქმეები და  პროგრამის განმახორციელებელ პერსონალთან 

გაფორმებული ხელშეკრულებები. პროგრამის განმახორციელებლი პერსონალის კვალიფიკაცია და მათი სამუშაო 

გამოცდილება სრულად შეესაბამება პროგრამის განხორციელების სპეციფიკას. პროგრამის განხორციელებაში ჩართული 

პროფესიული განათლების მასწავლებლები აღჭურვილი არიან სწავლებისა და შეფასების სათანადო კომპეტენციით, 

აღნიშნული კომპეტენციები მათ უდასტურდება შესაბამისი კვალიფიკაციით, მრავალწლიანი პროფესიული/პედაგოგიური 

გამოცდილებით და გავლილი ტრენინგებით.  

4. პროგრამის ხელმძღვანელთან გასაუბრებით (დისტანციური ინტერვიუ) დასტურდება  რომ იგი ჩართული იყო პროფესიული 

საგანმანათლებლო პროგრამის ადაპტირებაში,  იცნობს მოდულის სპეციფიკას (ზოგადი, სტანდარტული და დამხმარე 

ჩანაწერები), შეფასების ფორმებს და შეფასების ინსტრუმენტების შემუშავებაც არაა მისთვის უცხო.  დაწესებულების 

დირექტორის ბრძანებით განსაზღვრულია პროგრამის ხელმძღვანელის საკვალიფიკაციო მოთხოვნები, ფუნქციები და საჭირო 

უნარები. 

საგანმანათლებლო პროგრამას ჰყავს პსდ-ს მიერ განსაზღვრული, შესაბამისი დარგობრივი კომპეტენციის მქონე 

ხელმძღვანელი.  

5. კოლეჯის ბიბლიოთეკაში არსებობს წიგნადი ფონდი, რომლის ნაწილი გამოიყენება სასწავლო მიზნებისათვის და შეესაბამება 

საგანმანათლებლო პროგრამის მოდულებში მითითებულ სასწავლო რესურსს (ლიტერატურას).როგორც  დისტანციური 

გასაუბრების დროს აღინიშნა საგანმანათლებლო პროგრამაში მითითებული საგანმანათლებლო რესურსი ძირითადად 

განათლების ხარისხის განვითარების ცენტრის მიერ შემუშავებული რესურსებია, რომლებთან წვდომა როგორც ელექტრონული 

სახით, ასევე მატერიალური სახით, შესაძლებელია როგორც  კოლეჯის სამკითხველო დარბაზში, რომელიც აღჭურვილია 

სათანადო ინვენტარით, კომპიუტერებით და პრინტერით, ასევე მასწავლებლის კომპიუტერში სასწავლო სივრცეში.  

6. კოლეჯი ახორციელებს სპეციალური საგანმანათლებლო საჭიროების მქონე პირთა სწავლებას, რაც გულისხმობს საჭირო 

დამატებით ადამიანური და მატერიალური რესურსის მიწოდებით, სპეციალური საგანამანათლებლო საჭიროების მქონე 

პროფესიულ სტუდენტთა ჩართვას სასწავლო პროცესში და მათთვის შესაბამისი სასწავლო გარემოს შექმნის უზრუნველყოფას. 

სსიპ კოლეჯს „ლაკადა“ აქვს სსსმ პროფესიული სტუდენტებისთვის ადაპტირებული გარემო, კერძოდ პანდუსი ცენტრალური 

ეზოში გასასვლელად. შშმ პირების მოთხოვნებთან ადაპტირებული სველი წერტილები. სართულებს შორის დამაკავშირებელი 

ლიფტი. საჭიროების შემთხვევაში, სსსმ სტუდენტისათვის საგანმანათლებლო დაწესებულების მიერ შემუშავდება 

ინდივიდუალური სასწავლო გეგმა, რომელიც იქნება დაფუძვნებული პროფესიულ საგანმანათლებლო პროგრამაზე/მოდულზე 

და წარმოადგენს მის მოდიფიკაციას და/ან აკომოდაციას და შესაბამისად, დაზუსტდება სპეციალური საგანმანათლებლო 

საჭიროების მქონე სტუდენტისათვის დამატებითი საგანმანათლებლო მომსახურებები. 

ინდივიდუალური სჭიროებებიდან გამომდინარე ხდება სწავლების განსხვავებული ხერხებისა და სტრატეგიების გამოყენება; 

სტუდენტისთვის ეფექტური სწავლა - სწავლების, ინსტრუქტაჟის მეთოდების შერჩევა; ისგ-ს საფუძველზე შესაძლებელია 

სტუდენტისათვის საათების განაწილების განსხვავებული, ინდივიდუალური სქემის დადგენა; საჭიროების შემთხვევაში  

გამოიყენება დამატებითი ადაპტირებული ტექნიკური აღჭურვილობა, სასწავლო მასალა და ნედლეული.  

7. კოლეჯს შემუშავებული აქვს საგანმანათლებლო პროგრამის „კულინარიის ხელოვნება“ ბიუჯეტი, რომელშიც გაწერილია 

შემოსავლისა და ხარჯების სახეები. პროფესიული საგანმანათლებლო პროგრამა „კულინარიის ხელოვნება“ ფინანსურად 

მდგრადია, რადგან პროგრამის დამატება, განხორციელება და მიმდინარეობა ფინანსურად უზრუნველყოფილია საქართველოს 

განათლების, მეცნიერების, კულტურისა და სპორტის სამინისტროს მიერ როგორც პროგრამული, ისე ვაუჩერული 

დაფინანსებით.  

დასტურდება (მტკიცებულება/ინდიკატორები): 

➢ დასტურდება კოლეჯის მიერ შევსებული ფორმა N4;  

➢ პროგრამის განხორციელებისთვის საჭირო მატერიალური რესურსის შესახებ კოლეჯის ბაზაზე არსებული აღჭურვილობის და მატერიალური 

რესურსის ფლობის დამადასტურებელი დოკუმენტაციით;  

➢ სსიპ კოლეჯი „ლაკადა“ ბალანსზე რიცხული მატერიალური-ტექნიკური ბაზა.  

➢ პროგრამის განმახორციელებელი პერსონალის პირადი საქმებითა და მათთან გაფორმებული ხელშეკრულებებით.  

➢ კოლეჯის განვითარების სტრატეგიული გეგმა (პროფესიული განათლების მასწავლებლების პროფესიული გადამზადება და პროფესიული 

ზრდა); 

➢ პროფესიული საგანამანთლებლო მოდულები შესაბამისი საგანმანათლებლო რესურსის ჩამონათვალით; 

➢ სსიპ კოლეჯის „ლაკადა“ დირექტორის მ.შ ბრძანებით N04/21 2020 წლის 18 მაისი „ ბიბლიოთეკის მუშაობის წესის დამტკიცების შესახებ“; 

➢ სსიპ კოლეჯი „ ლაკადა“ დირექტორის მ.შ. 2020 წლის 5 ივნისის ბრძანება N04/28 ისგ მეთოდოლოგიის შემუშავების შესახებ; 

➢ პროგრამის ბიუჯეტის დანართი N5; 

 

შეფასება: 

☐ შეესაბამება 

☒ მეტწილად შეესაბამება 

☐ ნაწილობრივ შეესაბამება 

☐ არ შეესაბამება 

      2.3 საგანმანათლებლო პროგრამების  შეფასება და განვითარება 

      2.3.1 პროგრამის განვითარება უზრუნველყოფილია პროგრამების შეფასებისა და განვითარების პსდ-ში მოქმედი 

მექანიზმით. 

1. პროგრამის შეფასების მექანიზმი ითვალისწინებს შრომის ბაზრის მოთხოვნებს, უკუკავშირს დაინტერესებული მხარეებისგან, საუკეთესო 

ადგილობრივ ან/და საერთაშორისო პრაქტიკას და სხვ. 

2. პსდ აანალიზებს პროგრამის განხორციელების ხარისხის შეფასების შედეგებს და საჭიროების შემთხვევაში ახორციელებს ცვლილებებს 

საგანმანათლებლო პროგრამაში/მოდულებში მის მიერ განსაზღვრული წესებისა და პროცედურების შესაბამისად. 

 

 

კომპონენტის/კრიტერიუმის მოთხოვნებთან შესაბამისობის აღწერითი მიმოხილვა და ანალიზი:  

1. ხარისხის განვითარების შიგა  მექანიზმი ითვალისწინებს შრომის ბაზრის მოთხოვნებს, უკუკავშირს დაინტერესებული 

მხარეებისგან, საუკეთესო პრაქტიკას. შრომის ბაზრის კვლევა, კურსდამთავრებულთა  და დამსაქმებელთა გამოკითხვა 

ხორციელდება პროფორიენტაციის და კარიერის დაგეგმვის მენეჯერის მიერ, გამოკითხვის შედეგების ანალიზის საფუძველზე 

კოლეჯის ხარისხის მართვის მენეჯერი შეიმუშავებს გაუმჯობესების გეგმას.  

2.ხარისხის მართვის მენეჯერი უზრუნველყოფს პროგრამის განხორციელების ხარისხის შეფასებასა და საგანმანათლებლო 

პროგრამებში ცვლილებების საჭიროებების გამოვლინებას. კოლეჯს შემუშავებული აქვს საგანმანათლებლო პროგრამის 

დამტკიცების, მათში ცვლილებების შეტანისა და გაუქმების წესები. პროგრამაში ცვლილების შეტანის შემთხვევაში შესაბამის 

სამართლებრივ აქტში განისაზღვრება პროგრამის შესაბამისი მიღების ჯგუფები, რომლებზეც აღნიშნული ცვლილება 

გავრცელდება. 

დასტურდება (მტკიცებულება/ინდიკატორები): 

➢ სსიპ კოლეჯის „ლაკადა“ დირექტორის მ.შ 18/05/2020 წ n04/22 ბრძანება „სასწავლო პროცესის მარეგულირებელი წესი“; 
➢ სსიპ კოლეჯის „ლაკადა“ დირექტორის მ/შ ბრძანება N04/32 11.06.2020 – „პროფესიული საგანმანათლებლო პროგრამის დამტკიცების, მასში 

ცვლილების შეტანის და გაუქმების წესი“; 

➢ სსიპ კოლეჯის „ლაკადა“ დირექტორის მ/შ ბრძანება N04/33 11.06.2020 “პროფესიული საგანმანათლებლო პროგრამის დაგეგმვის, 

განხორციელების და შეფასების მეთოდოლოგია;“ 

➢ სსიპ კოლეჯის „ლაკადა“ დირექტორის მ/შ ბრძანება N04/43 15.05.2020 „განათლების ხარისხის შიდა უზრუნველყოფის მექანიზმის დამტკიცების 

შესახებ“ 

➢ სსიპ კოლეჯის „ლაკადა“ დირექტორის მ/შ ბრძანება N04/22 18.05.2020 „სასწავლო პროცესის მარეგულირებელი წესი“; 

➢ ინტერვიურებით. 

 

შეფასება: 

☒ შეესაბამება 

☐ მეტწილად შეესაბამება 

☐ ნაწილობრივ შეესაბამება 

☐ არ შეესაბამება 

      2.4 სასწავლო პროცესის ორგანიზება და პროფესიულ სტუდენტთა შეფასება 

      2.4.1 სასწავლო პროცესი უზრუნველყოფს სასწავლო მიზნების მიღწევას. 

1. პროგრამა ხორციელდება სასწავლო გეგმის/გეგმების შესაბამისად; 

2. პსდ უზრუნველყოფს სასწავლო პროცესის ორგანიზებას პროფესიულ სტუდენტთა ინტერესების გათვალისწინებით და მოქნილად რეაგირებს   

შემხვედრ საჭიროებებზე;  

3. სასწავლო პროცესი ითვალისწინებს სწავლების თანამედროვე მეთოდებისა და დარგის შესაბამისი ტექნოლოგიების გამოყენებას; 

4. პროგრამით განსაზღვრული სწავლის შედეგების მიღწევისას გათვალისწინებულია პროფესიულ სტუდენტთა ინდივიდუალური საჭიროებები;  

5. პსდ-ს თანამშრომლობა პრაქტიკის კომპონენტის განმახორციელებელ პარტნიორთან/ სასწავლო საწარმოსთან/თანაგანმახორციელებელ 

დაწესებულებასთან დასტურდება შესაბამისი ხელშეკრულებით/ ურთიერთთანამშრომლობის მემორანდუმით; 

6. სასწავლო პროცესი მიმდინარეობს უსაფრთხო სასწავლო/სამუშაო გარემოში, პროგრამის სპეციფიკის გათვალისწინებით. 

კომპონენტის/კრიტერიუმის მოთხოვნებთან შესაბამისობის აღწერითი მიმოხილვა და ანალიზი:  

1. კოლეჯის მიერ წარმოდგენილია სასწავლო გეგმა პროფესიული საგანმანათლებლო პროგრამისთვის „კულინარიის 

ხელოვნება“, სადაც მოდულების სწავლების თანმიმდევრობა ლოგიკურადაა განსაზღვრული. კოლეჯის ადმინისტრაციის 

წარმომადგენელმა ინტერვიურებისას აღნიშნა, რომ „კულინარიის ხელოვნება“ პროგრამის სასწავლო გეგმის და საათების 

განაწილების შესაბამისად შემუშავდება გაკვეთილების განრიგი - ცხრილი. სასწავლო კურსების განხორციელების დაგეგმვისას 

დაცულია მოდულით განსაზღვრული წინაპირობები და პროფესიული სტუდენტის კვირეული დატვირთვა.  

2. კოლეჯი წარმომადგენლებმა აღნიშნეს, რომ ისინი უზრუნველყოფენ სასწავლო პროცესის ორგანიზებას პროფესიულ 

სტუდენტთა ინტერესებისა და საჭიროებების გათვალისწინებით. შექმნილია შიდა მონიტორინგის ჯგუფი, რომლის მიზანია 

სასწავლო პროცესზე დაკვირვება და პრობლემების იდენტიფიცირება. კოლეჯის დირექტორის მ/შ ბრძანებით დამტკიცებულია 

სასწავლო პროცესის მარეგულირებელი წესი, რომელიც ითვალისწინებს პროფესიული საგანამანათლებლო პროგრამის 

შეცვლის ან გაუქმების შემთხვავეში პროფესიული სტუდენტის შემდგომი განათლებით უზრუნველყოფას, საჭიროების 

შემთხვევაში ინდივიდუალური სასწავლო გეგმის შემუშავების წესებს.  

3. სასწავლო პროცესი ითვალისწინებს სწავლების სხვადასხვა თანამედროვე მეთოდების და დარგის შესაბამისი 

ტექნოლოგიების გამოყენებას. კოლეჯის მიერ პროფესიული საგანმანათლებლო პროგრამის „კულინარიის ხელოვნება“ 

განხორციელების უფლების მოპოვების შემთხვევაში სასწავლო პროცესში გამოყენებული იქნება ჩარჩო დოკუმენტით 

განსაზღვრული სწავლების სარეკომენდაციო მეთოდები და ტექნოლოგიები, შესაბამისად სასწავლო პროცესი 

უზრუნველყოფილი იქნება სწავლების თანამედროვე მეთოდებისა და დარგის შესაბამისი ტექნოლოგიების გამოყენებით.  

4. პროგრამით განსაზღვრული სწავლის შედეგების მიღწევისას საჭიროების შემთხვევაში პროფესიული მასწავლებელი 

სპეციალისტთან ერთად შეადგენს მოდულების/ ინდივიდუალურ შეფასების ინსტრუმენტს, სადაც გათვალისწინებული იქნება 

სტუდენტის საჭიროება (ნაწილობრივ დაქვეითებული სმენადობის, მხედველობის და სხვა). 

5. პსდ საგანმანათლებლო პროგრამის „კულინარიის ხელოვნება“ განახორციელებას აპირებს მოდულური მიდგომით და 

შესაბამისად პროგრამის მოდულების პრაქტიკული შედეგების მიღწევა ძირითადად იგეგმება კოლეჯის C გარემოში. თუმცა, 

საჭიროებისამებრ მას აქვს საშუალება გარკვეული შედეგები განახორციელოს პრაქტიკის ობიექტზე, რაც დასტურდება 

პარტნორ ორგანიზაციებთან გაფორმებული ხელშეკრულებებით, მაგ.საერთო დარგობრივი მოდული  „სასტუმროსა და 

რესტორნის-სამზარეულოს დასუფთავების მომსახურების უზრუნველყოფა“ რომლის პრაქტიკული სწავლის შედეგის მიღწევა 

იგეგმება სასტუმრო ხელშეკრულებით გაფორმებული ორგანიზაცი(ებ)ის ბაზაზე. კოლეჯს პროგრამის სრულყოფილად 

განხორციელების მიზნით პრაქტიკის ობიექტებთან გაფორმებული აქვს ხელშეკრულება. 

6. უსაფრთხო სწავლება უზრუნველყოფილი იქნება, სასწავლო პროცესში საგანამანათლებლო დაწესებულებაში და ასევე 

პრაქტიკის ობიექტებზე, სადაც იგეგმება მოდულის „სასტუმროსა და რესტორნის-სამზარეულოს დასუფთავების მომსახურების 

უზრუნველყოფა“ პრაქტიკული სწავლის შედეგის მიღწევა. უსაფრთხო გარემოს უზრუნველსაყოფად პრაქტიკული 

მეცადინეობის დაწყების წინ პროფესიულ სტუდენტებს ჩაუტარდებათ ინსტრუქტაჟი. სწავლების პროცესში შრომის 

უსაფრთხოების ნორმების დაცვაზე პასუხისმგებლობა ეკისრება მასწავლებელს.  

დასტურდება (მტკიცებულება/ინდიკატორები): 

➢ სსიპ კოლეჯის „ლაკადა“ დირექტორის მ/შ ბრძანება N04/34 - „კულინარიის ხელოვნება“ პროფესიული საგანმანათლებლო პროგრამის 

დამტკიცების შესახებ.  

➢ სასწავლო გეგმა - პს პროგრამა კუილნარიის ხელოვნება 

➢ სსიპ კოლეჯის „ლაკადა“ დირექტორის მ/შ ბრძანება N04/22 18/05/2020  - „სასწავლო პროცესების მარეგულირებელი წესი“; 

➢ სსიპ კოლეჯის „ლაკადა“ დირექტორის მ/შ ბრძანება N04/27 05/06/2020  - „პროგრამების განხორციელების მონიტორინგის ჯგუფის მუშაობის 

მეთოდოლოგია“; 

➢ სსიპ კოლეჯის „ლაკადა“ დირექტორის მ/შ ბრძანება N04/43 15/05/2019 - განათლების ხარისხის შიდა მექანიზმის დამტკიცების შესახებ“ 

➢ სსიპ კოლეჯის „ლაკადა“ დირექტორის მ/შ ბრძანება N04/28 5/06/2020  - ისგ მეთოდოლოგიის შემუშავების შესახებ; 

➢ სსიპ კოლეჯის „ლაკადა“ დირექტორის მ/შ ბრძანება N04/38 18/05/2020  - სასწავლო პროცესის მარეგულირებელი წესი“; 

➢ მემორანდუმი პარტნიორ ორგანიზაციებთან; 

➢ საწარმოო პრაქტიკის განხორციელების წესი ბრძანება N04/46 20/05/2019 

➢ ინტერვიუებით 

შეფასება: 

☒ შეესაბამება 

☐ მეტწილად შეესაბამება 

☐ ნაწილობრივ შეესაბამება 

☐ არ შეესაბამება 

 

2.4.2 შეფასების სისტემა უზრუნველყოფს პროგრამის სწავლის შედეგების დადასტურებას 

1. პროგრამის მიზნებისთვის გამოყენებული შეფასების სისტემა არის ვალიდური, სანდო, გამჭვირვალე, სამართლიანი, ობიექტური; 

2. პროფესიულ სტუდენტთა შეფასების სისტემა ითვალისწინებს ვერიფიკაციის მექანიზმს;  

3. პსდ უზრუნველყოფს შეფასებასთან დაკავშირებული მონაცემების/ინფორმაციის/მტკიცებულებების სათანადო აღრიცხვასა და შენახვას შეფასების 

უწყისის გაფორმებიდან 3 წლის ვადით;  

4. პროფესიულ სტუდენტთა შეფასების შედეგები გამოყენებულია მათი შემდგომი განვითარებისათვის. 

კომპონენტის/კრიტერიუმის მოთხოვნებთან შესაბამისობის აღწერითი მიმოხილვა და ანალიზი:  

1. შიდა ვერიფიკაციით, რომლიც დამტკიცებულია სსიპ კოლეჯის „ლაკადა“ დირექტორის მ/შ 2020 წლის 5 ივნისის N04/27 

ბრძანებით - „შიდა ვერიფიკაციის განხორციელების მეთოდოლოგია“, ფასდება გამოყენებული შეფასების სისტემა რამდენად 

არის ვალიდური, სანდო, გამჭვირვალე, სამრთლიანი, ობიექტური; რაც გათვალისწინებულია პროფესიულ სტუდენტთა 

შეფასების ინსტრუმენტების შემუშავების, შეფასების პროცესის განხორციელების და შეფასების შედეგად შექმნილი 

მტკიცებულებების მიმართ. 

2. სსიპ კოლეჯის „ლაკადა“ დირექტორის მ/შ 5/06/20 ბრძანება 04/27 – „პროგრამის განხორციელების მონიტორინგის ჯგუფის 

მუშაობის მეთოდოლოგია“-ს  თანახმად  დაწესებულებას გაწერილი აქვს შეფასების ინსტრუმენტის შედგენისა და 

ვერიფიკაციის მექანიზმი, რის თანახმადაც ახორციელებს პროფესიულ სტუდენტთა შეფასებას. პსდ წარმომადგენლებთან 

გასაუბრებით დასტურდება რომ დაწესებულება მუშაობს შიდა ვერიფიკაციის მექანიზმის დახვეწაზე სტანდარტის ყველა 

გამოწვევის გათვალისწინებით. შეიქმნება შიდა ვერიფიკაციის ჯგუფი ხარისხის მართვის მენეჯერის და შესაბამისი დარგის 

სპეციალისტისგან, რომელიც უზრუნველყოფს სტანდარტის მოთხოვნათა შესაბამისობას შეფასების განმავლობაში. 

3. შეფასების მტკიცებულებები სასწავლო პროცესის მნიშვნელოვანი კომპონენტია. ამიტომაც მათი მოპოვების, აღრიცხვის, 

შენახვის და განკარგვის წესი შემუშავებულია კოლეჯის მიერ (სსიპ კოლეჯი „ლაკადა“ დირექტორის მ/შ 15/05/2019წ. ბრძანება 

N04/43 „განათლების ხარისხის შიდა უზრუნველყოფის მექანიზმის დამტკიცების შესახებ“.). პროფესიული საგანმანათლებლო 

პროგრამის პროფესიულ სტუდენტთა ცოდნის შეფასებასთან დაკავშირებული მონაცემების / ინფორმაციის / მტკიცებულებები 

ინახება შეფასების უწყისის გაფორმებიდან 3 წლის ვადით, ხოლო შეფასების უწყისები უვადოდ.  

4. სასწავლო პროცესში გამოიყენება განმავითარებელი შეფასება, რომელიც მასწავლებელს აძლევს საშუალებას, შეამოწმოს 

სტუდენტების გაგების/გააზრების დონე და შესაბამისად დაგეგმოს სწავლების პროცესი, ასევე მისცეს რეკომენდაცია სტუდენტს 

თუ რა კუთხით გააქტიუროს მუშაობა განმსაზღვრელი შეფასებისთვის.  

პროფესიულ სტუდენტთა შეფასების შედეგები გამოიყენება მათი შემდგომი განვითარებისათვის. 

დასტურდება (მტკიცებულება/ინდიკატორები): 

➢ სსიპ კოლეჯის „ლაკადა“ დირექტორის მ/შ ბრძანება N04/32 11.06.2020 – „პროფესიული საგანმანათლებლო პროგრამის დამტკიცების, მასში 

ცვლილების შეტანის და გაუქმების წესი“; 

➢ სსიპ კოლეჯის „ლაკადა“ დირექტორის მ/შ ბრძანება N04/33 11.06.2020 “პროფესიული საგანმანათლებლო პროგრამის დაგეგმვის, 

განხორციელების და შეფასების მეთოდოლოგია;“ 

➢ სსიპ კოლეჯის „ლაკადა“ დირექტორის მ/შ N04/27, 5.06.20 ბრძანება „პროგრამების განხორციელების მონიტორინგის ჯგუფის მუშაობის 

მეთოდოლოგია“;   

➢ სსიპ კოლეჯის „ლაკადა“ დირექტორის მ/შ ბრძანება N04/30 11/06/2019 - კველიფიკაციის მიმნიჭებელი მუდმივ მოქმედი კომისია 

➢ სსიპ კოლეჯის „ლაკადა“ დირექტორის მ/შ ბრძანება N04/43 15/05/2019 - განათლების ხარისხის შიდა მექანიზმის დამტკიცების შესახებ“ 

➢ სსიპ კოლეჯის „ლაკადა“ დირექტორის მ/შ ბრძანება N04/22 18/05/2020  - „სასწავლო პროცესების მარეგულირებელი წესი“; 

➢ ინტერვიურებით. 

შეფასება: 

☒ შეესაბამება 

☐ მეტწილად შეესაბამება 

☐ ნაწილობრივ შეესაბამება 

☐ არ შეესაბამება 

ექსპერტთა ჯგუფის შეფასება პროგრამაზე მოთხოვნილი პროფესიულ სტუდენტთა ზღვრული რაოდენობის შესახებ: 

ექსპერტთა ჯგუფი ეთანხმება       ☒ 

ექსპერტთა ჯგუფი არ ეთანხმება  ☐  

 

 

X. თანდართული დოკუმენტაცია 

დანართი 1. დისტანციური გასაუბრების განრიგი ჩაბარებულია დასკვნის პროექტთან ერთად. 

 

 23.07.2020წ. 

  თარიღი 

 


